ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈԿՏԵՄԲԵՐԻ 30-Ի N1330-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի անհրաժեշտությունը (նպատակը). Նա​խա​գիծը մշակումը պայմանավորված է հարկային վարչարարությանն օժանդակության նպատակով անցկացվող վիճակահանության և պարգևավճարների (բոնուսների) տրամադրման կարգի կատարելագործման անհրաժեշտությամբ:

1.1 Կարգավորման հարաբերությունների ներկա վիճակը և առկա խնդիրները. Ներկայումս, ՀՀ կառավարության 30.10.08.թ. «Հարկային վարչարարությանն օժանդակության նպատակով վիճակահանության անցկացման և պարգևավճարների տրամադրման կարգը հաստատելու մասին» N1330-Ն որոշման համապատասխան, ՀԴՄ կտրոն տիրապետող ֆիզիկական անձանց տրամադրվում է պարգևավճար` վիճակահանության արդյունքում հայտնի դարձած թվերի և ՀԴՄ կտրոնի հատուկ համարի 3 և ավելի նիշերի համընկնելու դեպքում: Միաժամանակ, յուրաքանչյուր եռամuյակի ընթացքում տրամադրված` հuկիչ-դրամարկղային մեքենաների վիճակահանությունների արդյունքում չշահած կտրոնները ՀՀ կառավարության 2008 թվականի հոկտեմբերի 30-ի N 1330-Ն որոշմամբ uահմանված կարգով ու ժամկետներում հարկային մարմին ներկայացնելու դեպքում կտրոնների խմբաքանակների համար հաշվարկվում և վճարվում է բոնուu: 

2010թ. երկրորդ եռամսյակի ընթացքում վիճակահանության արդյունքում չշահած կտրոնների խմբաքանակների դիմաց բոնուսներ են վճարվել ավելի քան 33.2 հազար խմբաքանակների համար` շուրջ 330 մլն դրամ ընդահուր գումարով: Բոնուսների տրամադրման գործընթացի սպասարկման նպատակով ՀՀ ԿԱ ՊԵԿ հետ պայմանագիր կնքած բանկերին և «Հայփոստ» ՓԲԸ-ին վճարվել է ավելի քան 33.0 մլն դրամ (մեկ խմբաքանակի սպասարկման վճարը կազմում է 1000 դրամ): Եռամսյակի ընթացքում բոնուս ստանալու նպատակով ներկայացված խմբաքանակներում ներառված կտրոնների վրա արտացոլված գործարքի միջին արժեքը կազմել է 5649 դրամ: Ապրիլ ամսվա տվյալներով բոնուսի միջին մեծությունը կազմել է ավելի քան 18.4 հազար դրամ, մայիս ամսին` ավելի քան 12.0 հազար դրամ, իսկ հունիս ամսին` 6.3 հազար դրամ: 

2010թ. երրորդ եռամսյակի ընթացքում վիճակահանության արդյունքում չշահած կտրոնների խմբաքանակների դիմաց բոնուսներ են վճարվել ավելի քան 49.4 հազար խմբաքանակների համար` ավելի քան 653 մլն դրամ ընդահուր գումարով: Բոնուսների տրամադրման գործընթացի սպասարկման նպատակով ՀՀ ԿԱ ՊԵԿ հետ պայմանագիր կնքած բանկերին և «Հայփոստ» ՓԲԸ-ին վճարվել է ավելի քան 49.4 մլն դրամ (մեկ խմբաքանակի սպասարկման վճարը կազմում է 1000 դրամ): Եռամսյակի ընթացքում բոնուս ստանալու նպատակով ներկայացված խմբաքանակներում ներառված կտրոնների վրա արտացոլված գործարքի միջին արժեքը կազմել է 7312 դրամ: Հուլիս ամսվա տվյալներով բոնուսի միջին մեծությունը կազմել է ավելի քան 13.9 հազար դրամ, օգոստոս ամսին` ավելի քան 10.8 հազար դրամ, իսկ սեպտեմբեր ամսին` 15.5 հազար դրամ: 

2010թ. չորորդ եռամսյակի ընթացքում վիճակահանության արդյունքում չշահած կտրոնների խմբաքանակների դիմաց բոնուսներ են վճարվել ավելի քան 28.2 հազար խմբաքանակների համար` շուրջ 720 մլն դրամ ընդահուր գումարով: Բոնուսների տրամադրման գործընթացի սպասարկման նպատակով ՀՀ ԿԱ ՊԵԿ հետ պայմանագիր կնքած բանկերին և «Հայփոստ» ՓԲԸ-ին վճարվել է ավելի քան 28.2 մլն դրամ (մեկ խմբաքանակի սպասարկման վճարը կազմում է 1000 դրամ): Եռամսյակի ընթացքում բոնուս ստանալու նպատակով ներկայացված խմբաքանակներում ներառված կտրոնների վրա արտացոլված գործարքի միջին արժեքը կազմել է 11555 դրամ: Հոկտեմբեր ամսվա տվյալներով բոնուսի միջին մեծությունը կազմել է ավելի քան 25.4 հազար դրամ: 

Հոկտեմբեր ամսին բոնուսների մեծության նման աճը պայմանավորված է հետևյալ հանգամանքներով`

1. Բոնուսների ստացման նպատակով կազմված խմբաքանակներում ներառված կտրոնների վրա արտացոլված գործարքի միջին արժեքի աճով: Այսպես գործարքի միջին արժեքը 2010թ.-ի երկրորդ եռամսյակում կազմել է 5649, երրորդ եռամսյակում` 7312 դրամ, իսկ հոկտեմբեր ամսին` 11555 դրամ:
2. Բոնուսների ընթացքի վերլուծությունը ցույց է տալիս, որ բոլոր եռամսյակներում էլ ամենաբարձր ցուցանիշն արձանագրվում է եռամսյակի առաջին ամսվա ընթացքում, իսկ հետագա ամիսներին բոնուսների մեծությունը նվազում է: Այսպես, 2010թ. երրորդ եռամսյակում հուլիս ամսին վճարվել է ավելի քան 331.6 մլն դրամ, օգոտսոս ամսին` 181.4 մլն դրամ, իսկ սեպտեմբեր ամսին` 140.0 մլն դրամ: Բացառություն է կազմում 2010թ. երկրորդ եռամսյակի ապրիլ ամիսը` 84.9 մլն դրամ, ինչը պայմանավորված է այն հանգամանքով, որ բոնուսների սպասարկումն իրականացվել է որոշ բանկերի կողմից միայն (որոնց սպասարկման կետերը իրենց քանակով զգալիորեն զիջում էին «Հայփոստ» ՓԲԸ-ին) և «Հայփոստ» ՓԲԸ բաժանմունքները դեռևս ներգրավված չէին, մայիս ամսին վճարվել է 132.2 մլն դրամ, իսկ հունիս ամսին` 112.5 մլն դրամ: 

3. Ներկայացված խմբաքանակների վերլուծությունը ցույց  է տալիս, որ հուլիս ամսվա ընթացքում ներկայացված 50-ից մինչև 100 հատ կտրոններով կազմված և 200.0 հազար դրամից ավելի բոնուս ստացած խմբաքանակները 22 հատ են` 5.4 մլն դրամ ընդհանուր գումարով, սակայն հոկտեմբեր ամսվա ընթացքում 50-ից մինչև 100 հատ կտրոններով կազմված և 200.0 հազար դրամից ավելի բոնուս ստացած խմբաքանակները 231 հատ են` 54.3 մլն դրամ ընդհանուր գումարով, ինչը հետևանք է նաև 1-ին կետում նշված կտրոնների գործարքների արժեքների աճի: 

Բոնուսի միջին մեծությունը (հոկտեմբեր ամսին կազմել է 25.4 հազար դրամ) ենթադրում է, որ խմբաքանակում ներառված կտրոնների գործարքների արժեքների ընդհանուր մեծությունը կազմում է 2.54 մլն դրամ: Միջին եկամուտներ ապահովող ընտանիքը եռամսյակի ընթացքում 2.54 մլն դրամ (բոնուսը հաշվարկվում է խմբաքանակում ներառված կտրոնների գործարքների արժեքների հանրագումարի 1 տոկոսի չափով) կանխիկ դրամով դրամական հաշվարկներ իրականացնելու հնարավորություն չի կարող ունենա (հաշվի առնելով, որ կոմունալ վճարումների դեպքում ՀԴՄ կիրառումը պարտադիր չէ): Միջին ամսական եկամուտ ապահովող ընտանիքը եռամսյակի արդյունքներով կանխիկ ձևով իրականացրած դրամական հաշվարկների համար ստացած ՀԴՄ կտրոնների գործարքների արժեքների գումարային մեծությունն ըստ փորձագիտական գնահատականների 200.0-300.0 հազար դրամ է, որի պարագայում` 2.0-3.0 հազար դրամ բոնուսի գումարը լուրջ խթան չի հանդիսանալու ՀԴՄ կտրոն պահանջելու համար: 
Առկա խնդիրները`
ա. անհրաժեշտ միջոցների անբավարարությունը: 2010 թվականի տարեկան պետական բյուջեով հատկացվել է 1.37 մլրդ դրամ, միաժամանակ, ևս 655.0 մլն դրամ հատկացվել է ՀՀ կառավարության պահուստային ֆոնդի միջոցների հաշվին, սակայն այդ գումարները չեն բավականացնում 2010թ. բոնուսների և պարգևավճարների տրամադրումը ամբողջությամբ իրականացնելու համար:

բ. բոնուսի գումարների մեծ մասը տրամադրվում է սահմանափակ թվով անձանց, ինչի հետևանքով հասարակության մեծ մասը, հատկապես միջին եկամուտ ապահովողները չեն մասնակցում այդ միջոցառմանը,
1.2. Առկա խնդիրների առաջարկվող լուծումները. Նախագծով առաջարկվում է մեծացնել վիճակահանության արդյունքում շահելու հավանականությունը, սահմանելով, որ ՀԴՄ կտրոների վիճակահանության արդյունքում շահող կհամարվեն ՀԴՄ այն կտրոնները, որոնց հատուկ համարի 2 և ավելի նիշերն առաջին կամ վերջին նիշից սկսած հաջորդական հերթականությամբ կհամընկնեն վիճակահանության արդյունքում հայտնի դարձած թվերին: Միաժամանակ, առաջարկվում է երկու թվերի համընկնելու դեպքում պարգևավճարի չափը սահմանել հինգ հարյուր դրամ: Առաջին կամ վերջին նիշից սկսած երկու թվերի համընկնելու դեպքում ՀԴՄ կտրոնների 100 մլն հատուկ համարներից առավելագույնը կշահեն շուրջ 2 մլն հատուկ համարներ: Ի տարբերություն միայն առաջին նիշից սկսած հաջորդական հերթականությամբ համընկնումները շահող համարվելու դեպքի, այս պարագայում բոլոր խմբերում շահումների քանակը կրկնապատկվում է, բացառությամբ բոլոր ութ նիշերի համընկման դեպքի: Ստացվում է, որ 100 մլն հատուկ համարներից առավելագույն 2 մլն շահող հատուկ համարների համար վճարվելիք պարգևավճարների ընդհանուր գումարը կկազմի 1.4 մլրդ դրամ: 
Հաշվի առնելով այն հանգամանքը, որ ՀԴՄ շահագործողների տրամադրած ՀԴՄ կտրոնները ամսական կազմում է շուրջ 17 մլն հատուկ համար, կամ 100 մլն հատուկ համարի 17 տոկոսը: Այս դեպքում առավելագույնը կշահեն 340 հազար հատուկ համարներ (2.0մլն x 17%), որոնց դիմաց վճարվելիք պարգևավճարի ընդհանուր գումարը կկազմի 240 մլն դրամ (1.4 մլրդ x 17%):

	Պարգևավճարի չափը, դրամ
	Առաջին նիշից սկսած 2, 3, 4, 5, 6, 7 և 8 հաջորդական թվերի համընկնելու դեպքում
	Առաջին կամ վերջին նիշից սկսած 2, 3, 4, 5, 6, 7 և 8 հաջորդական թվերի համընկնելու դեպքում

	
	100 մլն հատուկ համարներից շահելու հավանականությունը
	Պարգևավճարների ընդհանուր գումարը
	100 մլն հատուկ համարներից շահելու հավանականությունը
	Պարգևավճարների ընդհանուր գումարը

	1,000,000
	1
	1,000,000
	1
	1,000,000

	100,000
	9
	900,000
	18
	1,800,000

	50,000
	90
	4,500,000
	180
	9,000,000

	20,000
	900
	18,000,000
	1800
	36,000,000

	5,000
	9,000
	45,000,000
	18000
	90,000,000

	2,000
	90,000
	180,000,000
	180000
	360,000,000

	500
	900,000
	450,000,000
	1,800,000
	900,000,000

	Ընդամենը
	1,000,000
	699,400,000
	1,999,999
	1,397,800,000


Գործող կարգով 100.0 մլն հատուկ համարից (երեք թվի համընկման դեպքում) առավելագույնը կշահեն 200.0 հազար հատուկ համարներ` 509.0 մլն դրամ ընդհանուր գումարով: Սակայն շրջանառվող հատուկ համարները կազմում են առավելագույնի 17%-ը` 34.0 հազար հատուկ համարներ` որոնց դիմաց վճարվելիք պարգևավճարը կազմում է 86.5 մլն դրամ (509մլնx17%): Ինչպես ցույց է տալիս վերջին ամիսների վիճակագրությունը միջին ամսական շահումների քանակը (երեք թվի համընկման դեպքում) կազմում է 7500 հատուկ համար` շուրջ 18 մլն դրամ ընդհանուր գումարով: Ամսական փաստացի շահում են ամսական առավելագույն շահումների քանակի (34.0 հազար) 22 տոկոսը (7.5x100/34.0):

Հետևաբար, նույն դինամիկան պահպանվելու դեպքում, 2 նիշի համընկնումը ևս շահող համարելու պարագայում հնարավոր առավելագույն 340.0 հազար (2մլնx17%) հատուկ համարներից կշահեն շուրջ 75 հազար հատուկ համարներ (340.0x22%), որոնց վճարվելիք պարգևավճարի գումարը կկազմի շուրջ 53 մլն դրամ (240.0x22%): Միաժամանակ, պարգևավճարի գործընթացը սպասարկելու համար պարգևավճար վճարող մարմնին յուրաքանչյուր կտրոնի սպասարկման համար վճարվում է 500 դրամ, հետևաբար ևս 37.5 մլն դրամ (75.0x500) անհրաժեշտ կլինի սպասարկող կազմակերպություններին վճարելու համար: Հաշվի առնելով այն հանգամանքը, որ նախատեսվում է յուրաքանչյուր ամսվա ընթացքում որպես պարգևավճար տրամադրել տաս ավտոմեքենա, ապա ևս 50 մլն դրամ (10x5.0 մլն դրամ) կկազմի ավտոմեքենաների տեսքով պարգևավճարի տրամադրումը:
Այսպիսով, ընդհանուր հաշվով առաջին կամ վերջին նիշից սկսած 2 և ավելի նիշերի համընկման դեպքում կտրոնը շահող համարելու և դրա դիմաց 500 դրամ պարգևավճար տրամադրելու դեպքում ամսական ծախսը կկազմի մոտ 140.5 մլն դրամ (53.0մլն+50.0մլն 37.5մլն): Արդյունքում, պարգևավճարների և որպես պարգևավճար կամ բոնուս տրամադրվող մեքենաների գծով տարեկան ընդհանուր ծախսերը (ներառյալ սպասարկման ծախսերը) կկազմի 1686,0 մլն. դրամ: 
Նախագծով առաջարկվում է.
- շահող համարել նաև այն կտրոնները որոնց հատուկ համարի երկու և ավելի նիշերը առաջին կամ վերջին նիշից սկսած հաջորդական հերթականությամբ կհամընկնեն վիճակահանության արդյունքում հայտնի դարձած թվերին,
- նախատեսվում է յուրաքանչյուր վիճակահանության արդյունքում պարտադիր խաղարկել տաս ավտոմեքենա, այդ թվում` ութ և յոթ նիշերի համընկմամբ հատուկ համար պարունակող ՀԴՄ կտրոն ներկայացրած ֆիզիկական անձանց տրամադրել մեկական ավտոմեքենա և համապատասխանաբար 1 մլն և 100 հազար դրամ պարգևավճար, իսկ ավտոմեքենաների չսպառված քանակները տրամադրել համապատասխանաբար վեց և հինգ թվերի համընմամբ շահած` կտրոնի առավելագույն գործարքի արժեք ունեցող շահած կտրոն տիրապետող անձանց,
- դադարեցնել վիճակահանության արդյունքում չշահած կտրոնների խմբաքանակի դիմաց բոնուսների վճարումը, և դրա դիմաց նախատեսել, որ 2010 թվականի հունվար ամսվա վիճակահանությանը մասնակցում են նաև 2010թ. հոկտեմբեր և նոյեմբեր ամիսներին տրամադրված ՀԴՄ կտրոնների հատուկ համարները: 
2. Կարգավորման առարկան. Նախագծի կարգավորման առարկան հարկային վարչարարությանն օժանդակության նպատակով վիճակահանության անցկացման և պարգևավճարի տրամադրման հարաբերություններն են: 
3. Իրավական ակտի կիրառման դեպքում ակնկալվող արդյունքը. Ակնկալվում է, որ նախագծի ընդունման արդյունքում կավելանան վիճակահանության արդյունքում շահող հատուկ համարներով ՀԴՄ կտրոնները, քանի որ, կտրոնի շահող համարվելու համար անհրաժեշտ նախկինում սահմանված երեք թվերի համընկման փոխարեն շահող կհամարվի հատուկ համարի երկու թվի համընկնումը: 
[image: image1.wmf]Ակնկալվող արդյունքը. Ակնկալվում է, որ նախագծի ընդունման արդյունքում կավելանան վիճակահանության արդյունքում շահող հատուկ համարներով ՀԴՄ կտրոնները, քանի որ կտրոնի շահող համարվելու համար անհրաժեշտ նախկինում սահմանված երեք թվերի համընկման փոխարեն շահող կհամարվի հատուկ համարի երկու թվի համընկնումը: Միաժամանակ, պարգևավճարի գումարի փոխարինումն ավտոմեքենայով ավելի կշահագրգռի ֆիզիկական անձանց:

